
Dunyoda turmoq uchun dunyoviy fan
va ilm lozimdur, zamona ilmi va fanidan
bebahra millat boshqalarga poymol bo'lur.

Mahmudxo‘ja Behbudiy

Fizika, tabiat, fan yutuglari.

Fizika fanini nima uchun o‘rganamiz?

Fizika so‘zi yunon tilidagi @voic - physis
so‘zidan olingan bo'lib, “tabiat” degan ma’noni
anglatadi. Fizika - tabiat haqidagi fan. Bu so‘zni
fanga yunon mutafakkiri Aristotel kiritgan.

Tabiat yer, koinot, suv, havo va o‘simlik
dunyosidan iborat. Tabiatda sodir bo‘layotgan
hodisa va jarayonlarni fizika fani singari bio-
logiya, geografiya, kimyo, astronomiya va bos-
hqga fanlar ham o‘rganadi.

Aristotel
(mil. av. 384-322)

Fizika fani atrofimizda sodir bo‘layotgan hodisa va jarayon-
larni tushuntiradi. Masalan, suvning bug‘lanishi, yomg'ir yog'i-
shi, muzning erishi, chagmoq chaqishi, lampochkaning yonishi va
boshgqalar.

Fizika fani ko‘plab sohalar rivojlanishida jiddiy ahamiyatga ega,
jumladan, elektronika, robototexnika, qayta tiklanadigan energiya
manbalari, yangi turdagi materiallarni ishlab chiqarish, tibbiyot qu-
rilmalarini yaratish.

Fizika fanining yutuqlari boshqa sohalarda ham keng qo‘llan-
mogqda. Masalan, mikroskop biologiya fani darslarida bargning ich-
ki tuzilishini o‘rganishda preparatlarni kattalashtirib ko‘rsatadi,
o‘pka va suyakdagi jarohatlarni aniglashda rentgen qurilmasidan
foydalaniladi. Mikroskopning kattalashtirib ko‘rsatishi, rentgen
nurlarining yuzaga kelishi fizika qonunlariga asoslangan.

Muhim xulosalar

1. Fizika tabiat hodi-
salarini o‘rganadi.

2. Fizika fanining
yutuqlari turli xildagi
transportlar (avtomo-
bil, poyezd, samolyot,
kosmik kemalar),
elektronika (radio,
televizor, kompyuter,
telefon), elektr energi-
yasi ishlab chiqarish-
da katta ahamiyatga
ega.

MEXANIK HARAKAT HAQIDA
MA'LUMOTLAR

Aziz o‘quvchi, siz bu bobda fizika fani
taraqgiyotiga hissa qo‘shgan O‘rta Osiyo
allomalari Abu Abdulloh Muhammad
ibn Muso al-Xorazmiy, Abu Nasr Forobiy,
Abu Rayhon ibn Ahmad Beruniy, Ahmad
al-Farg‘oniy, Mirzo Muhammad ibn Shoh-
rux ibn Temur Ulug'bek Ko‘ragoniy ham-
da O‘zbekistonda ilmiy maktab yaratgan
olimlar Sodiq Azimov, Ubay Orifov, Muxtor
Saidov, Akbar Otaxo‘jayev, Po‘lat Habibul-
layev, Behzod Yo‘ldoshev, Qodir G‘ulomov,
Bobomurod Ahmedov, Obloqul Quvan-
digov hagida ma’lumotlarga ega bo‘lasiz.

Ushbu bobda fizik kattaliklar va ular-
ning belgilanishi, kattaliklarning o‘lchov
birligi, o‘lchov asboblari, ilmiy tadqiqot
metodlari, skalyar va vektor Kkattaliklar
hamda ular ustida amallar, mexanik ha-
rakat, fazo va vaqt, sanoq jism va sanoq
sistemasi, kattalikning o‘zgarishi, moddiy
nuqta, ilgarilanma harakat, trayektoriya,
yo'l, ko‘chish, jismning harakatlanish vaqti,
tezlik va yo'l grafiklari, to‘g‘ri chiziqli tekis
harakatda bosib o‘tilgan yol, notekis hara-
kat, notekis harakatda o‘rtacha tezlik, oniy
tezlik, aylana bo‘ylab harakat, aylanma ha-
rakat gilayotgan jismning aylanish davri,
aylanish chastotasini aniqlash to‘g‘risida
ma’lumotlar bilan tanishasiz.

A" ,

FIZIKA FANI TARAQQIYOTI TARIXIDA

O‘RTA OSIYO OLIMLARINING
TUTGAN O‘RNI

O‘rta Osiyo allomalaridan kimlarni bilasiz?
Ular fan rivojiga qanday hissa qo‘shishgan?

O‘rta Osiyo allomalari tabiiy fanlar, astronomiya, mate-
matika va falsafa fanlari bo‘yicha izlanish olib borib, bizga
boy ilmiy me’ros qoldirgan. IX-XVI asrlarda Muhammad al-
Xorazmiy, Ahmad al-Farg‘oniy, Abu Nasr Forobiy, Abu Ali ibn
Sino, Abu Rayhon Beruniy, Umar Hayyom, Mirzo Ulug'bek, Ar-
Roziy, G‘iyosiddin Koshiy kabi allomalarimiz yashab ijod qgilgan.
Fizika fani rivojiga munosib hissa qo‘shgan buyuk qomusiy
allomalarimizning ayrimlari haqida to‘xtalib o‘tamiz.

Abu Abdulloh Muhammad ibn Muso al-Xorazmiy

Al-Xorazmiy Yevropada Xorazmiy nomi bilan tanilgan.

Xorazmiy astronomiya bilan shug‘ullanib, mashhur astro-
nomik jadvali “Zij"ni yozgan. Uning “Zij"i o‘rta asrlardagi astro-
nomiyaga oid dastlabki asar bo'lib, 37 bobdan iborat va 116 ta
jadvalni oz ichiga oladi. Unda turli taqvimlar, xronologiya
(vogeliklar ketma-ketligi haqidagi ta'limot), Quyosh, Oy, say-
yoralarning harakati, burjlar va boshqalar haqida ma’lumotlar
keltirilgan.

Abu Nasr Forobiy

Forobiy Sirdaryo bo‘yidagi gadimgi O‘tror (Forob) shahri-
da dunyoga kelgan. Forobiy fan sohalarida o‘chmas iz qoldir-
gan qomusiy olimdir.

Forobiyning ilmiy izlanishlari fizika, kimyo, tibbiyot, bio-
logiya fanlariga bag‘ishlangan.

Olim osmon jismlari bilan yerdagi hodisalar o‘rtasidagi ta-
biiy alogalarni, bulutlar va yomg'irlar paydo bo‘lishi, Oy tutili-
shini tushuntirgan. U fizikaga oid “Fizika usullari haqida kitob”
nomli asar yozgan.

Abu Ali ibn Sino

Abu Ali ibn Sino astronomiya, matematika, falsafa, fizika,
kimyo, tib va musiqa kabi ko‘plab sohalarda izlanishlar olib
borgan. U mexanikaga ham qiziqib, Nyutondan 700 yil oldin
inersiya tamoyilini tushuntirib bergan. “Kasri mayl” (harakat
qilishga tayyorgarlik) tushunchasini kiritgan. Ibn Sino biror
to‘'siq bo‘lmasa, jism uzluksiz harakatlanishi mumkinligini
tushuntirgan.

Abu Abdulloh Muhammad
ibn Muso al-Xorazmiy
(780-850)

Abu Nasr Forobiy
(873-950)

Abu Ali ibn Sino
(980-1037)

Abu Rayhon ibn Ahmad
Beruniy
(973-1048)

Ahmad al-Farg‘oniy
(798-865)

Abu Rayhon ibn Ahmad Beruniy

O‘rta asr Sharq olimlari orasida Abu Rayhon Beruniy-
ning ilmiy me’rosi alohida o‘rin tutadi. Beruniy 973-yilda
Xorazmning qadimiy poytaxti Kat shahrida tug‘ilgan (hozirgi
Qoraqalpog‘iston Respublikasi, Beruniy shahri). Yoshlik davri-
dayoq unda ilm-fanga qiziqish katta bo‘lgan.

Beruniy yashagan davrda eksperimental (tajribalar-
ga asoslangan) fanlar bilan shug‘ullanish keng rivojlangan.
Beruniyning fizika sohasida olib borgan izlanishlari va tad-
qiqotlari mexanika, mineralogiya, issiqlik, yorugflik, elektr,
magnetizm, akustika masalalariga bag‘ishlangan.

Abu Rayhon Beruniy:

- o‘Ichov birliklari;

- tezlik, chiziqli va burchakli tezlik;

- moddalar tuzilishi va xossalarini o‘rgangan;

- moddalarning zichligini aniqlash bo‘yicha tajribalar olib
borgan;

- tutash idishlar, favvora, quduglar va oddiy mexanizmlar-
ning ishlash prinsiplarini o‘rgangan;

- bo‘shliq (vakuum), atmosfera bosimi, konveksiya, zarra-
chalar orasidagi tortishish kuchi haqida o'z fikrlarini bildirgan.

Beruniy yorug‘lik nurini “moddiy zarrachalar dastasi” deb
ta’kidlaydi. Yorug‘likning sinishi va gaytishi hodisasini tushun-
tirgan.

Ahmad al-Farg‘oniy

Al-Farg‘oniy astronomiya, matematika va geografiya fanla-
rining rivojlanishiga munosib hissa qo‘shgan. Ahmad al-Farg‘o-
niy asli farg‘onalik bo‘lib, Bog‘dodda ijod qilgan. U suv sathi-
ni olchovchi qurilmani (bu qurilma “nilometr” deb atalgan)
yasagan va bu qurilma Qohi-
ra yaqinidagi Ravzo oroliga,
ya'ni Nil daryosiga o‘rnatil-
gan. U yasagan nilometr shu
kunga gqadar ham o0z giyma-
tini yo‘qotmagan. Farg'oniy
asarlari olim yashagan davr-
dayoq ko‘pchilik Sharq olim-
lari tomonidan yuqori baho-
langan.

XVI asrga kelib G‘arbiy
Yevropa astronomlar uyush-
masi al-Farg‘oniy sharafiga
Oydagi kraterlarning biriga
“Alfraganus” nomini bergan.

Mirzo Muhammad ibn
Shohrux ibn Temur Ulug‘bek
Mirzo Muhammad ibn Shohrux ibn Temur Ulug‘bek Ko‘ragoniy
Ko'ragoniy (1394-1449
U buyuk astronom va matematik, o'z davrining atogli allo- = L
masi.

Mirzo Ulugbek osmon jismlarini o‘rganish uchun
Samargandning Qo‘hak tepaligida rasadxona (observatoriya)
qurdirgan. Uning rahbarligida “Ziji Ko‘ragoniy” (Ko‘ragoniy
yulduzlar jadvali) tuzilgan. Kitobda 1018 ta yulduz
koordinatalari yuqori aniqlikda aks etgan.

Aziz o‘quvchilar, buyuk bobokalonlarimizning
hayoti va ijodi bilan gisqacha tanishib chiqdingiz. Sizlar
ham kelajakda ilm-fanni rivojlantirib, mamlakatimiz
taraqqiyoti uchun o'z hissangizni qo‘shishingizga isho-
namiz!

1. Fizika faniga hissa qo‘shgan yana qaysi O’rta\
Osiyo olimlarini bilasiz? Ularni o‘rtoqlaringizga ay-
tib bering.
2. Buyuk ajdodlarimiz ilmiy merosini o‘’rganish maq-
sadida yurtimizda qanday ishlar amalga oshirilmogda?
3. Buyuk ajdodlarimiz nomi berilgan joylar haqida
ma’lumotlar to‘plang.
4. Buyuk ajdodlarimizning ilmiy yutuglari bugungi
kunda qaysi sohalarda qo‘llanadi?
5. Mirzo Ulug‘bek osmon jismlarini o‘’rganishda qan-
day o‘Ichov asboblaridan foydalangan?
6. Rasadxona (observatoriya)da qanday tadqiqotlar
olib boriladi?
7. Fizika fani rivojlanishiga hissa qo‘shgan jahon
olimlaridan kimlarni bilasiz?

N /

To'liq qismini
Shu tugmani
bosish orqali
sotib oling!

